
Lukus embgurah

Nigan kingal tgswayi bi lagi mu kuyuh, Kuxul na balay plkusun ka
lukus 0 embanah Ihang niya, uusa marig lukus na o Ingisan na kdjiyax ka
bubu na ni miyah Imingis knan uri, mha ta bi marig knuwan ka lukus mu
msa rmngaw kdjiyax.

Nigan kingal jiyax, pklug bi msangay ka gpahan mu, yami kuyuh mu o
mnprngaw nami ni sai ta marig lukus plkusun na ka tgswayi bi lagi kuyuh
nii mkksa nami. Musa nami alang Skangki o madas nami tgswayi bi laqi
kuyuh, mksa nami ksaan sbrigan lukus siida o kmgaaw na aji kuxul gmita
kana, muda nami bi sbrigan lukus lagi do, nigan kingal ka lukus embgurah
ni suyang bi gtaan, slingan mu ka seejiq pusu sbrigan, piya pila brigun ka
lukus nii hug msa ku smiling o “ mrimal kbkuy ” msa, * Tayal kngkrayan ”
msa nami smbbilag empprngaw ka kuyuh mu. Lagi nii ga ida wana lukus
embgurah nii ka dowriq na da, bitaq tnglingis rmngaw quri buan niya, “ nii
ni1t ” msa tmiyu quri lukus embgurah ka baga na, rmngaw hyaan ka bubu na

“ Yahan hug, mkray bi brigan, nasi mangal pila ka tama su dga, yahi ta

marig da ”” sun na rmimu rmngaw ka lagi kuyuh nii, babaw embahang kari
bubu na do asi pmbaraw quwaq na mjiras Imingis nhari, “ Ah! pgealu bi ”
msa ku Imnglung ni asi ku usa nhari mangal patas skuan pila mangal ku pila
mrimal kbkuy, bitaq mu wada brigan haya ka lukus o hana mgaras mhulis,
aji hmut garas na dni asi na sai tmhabuk tmunguh quwaq ka bubu na ni
yahan kuna tmhabuk tmunguh quwaq ka yaku uri.

Lukus nii o0 suyang bi gtaan, asi bi saw snpung hiyi na smalu, ida
qulung wada mlukus o asi gseejiq gtaan, bitaq na spgita kana gbsuran na
snaw ni gbsuran na kuyuh, lukus nii ka plkusan na musa matas ptasan
prjingan kdjiyax. Wada na plkusan bsiyaq balay ka lukus nii, paru hici do
sbgay na lagi kuyuh gbsuran na snaw da, ini na biqi seejiq, yasa krwahun na
balay.

Lglagi sayang o smkuxul balay mlukus lukus embgurah kana,yasa
embgurah o suyang bi taan lhang niya gmeeluk bi dowriq qtaan uri ni ini

hari gtai ruciq na plkusun uri.

